
Rezime/Abstract

Predmet i cilj ovog istraživanja i završnog magistarskog rada predstavlja pravno normiranje i praksa izricanja i izvršenja
sankcije rad za opće dobro na slobodi u BiH i na području Tuzlanskog kantona te na osnovu aktuelnog stanja i
komparativne analize utvrditi eventualne prednosti, nedostatke i prespektive normiranja i praktične primjene ove sankcije
u Tuzlanskom kantonu u odnosu na druge dijelove BiH i zemlje regiona.Obzirom da je društvo za postizanje ciljeva
kažnjavanja razvijalo različite sisteme sankcija ovom radu daje se historijski osvrt na pojam i svrhu kažnjavanja u
međunarodnim i bosanskohercegovačkim normativnim aktima, te se predstavlja uopšteno razmatranje alternativnih
sankcija u ovim aktima. Pored toga, centralni dio rada odnosi se posebno na analizu i elaboraciju sankcije rad za opće
dobro na slobodi u teoretskopravnom smislu (međunarodni i bosanskohercegovački kontest), te primjenu ove sankcije u
praksi. Radi kavalitetnijeg i jasnijeg sagledavanja problema i predmeta istraživanja određen je vremenski i prostorni okvir
ovog istraživanja. Također, izveden je historijski osvrt na pojam i svrhu kažnjavanja, alternativne sankcije i uopštena
razmatranja o sankciji rad za opće dobro na slobodi, te sagledavanje i analiza teoretskopravnog i praktičnog aspekta
primjene sankcije rad za opće dobro na slobodi za period od donošenja novih krivičnih zakona u Bosni i Hercegovini od
2003. godine pa do završetka ovog istraživanja. Prostorna dimenzija ovog istraživanja podrazumjeva uporednopravnu
poziciju sankcije rad za opšte dobro na slobodi u krivičnopravnim aktima Bosne i Hercegovine i zakonodavstvima
određenih zemalja u regionu. Praksa i obim izricanja i izvršenja sankcije rad za opšte dobro na slobodi, te uočavanja
eventualnih problema u odnosu na ovu praksu i utvrđivanje mogućnosti za njeno unapređenje sagledani su na prostoru
Tuzlanskog kantona.

